
<<Հայաստանի Հանրապետության կառավարության 2001 թվականի ապրիլի 12-ի <<Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին>> N 286-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի վերաբերյալ ստացված դիտողություններ և առաջարկություններ   
    
	1. Քաղաքաշինության, տեխնիկական և հրդեհային անվտանգության տեսչական մարմին
	01.06.2021թ.

	
	N ՔՏՄ/13․06/6301-21

	ՀՀ կառավարության որոշման նախագծի վերաբերյալ առաջարկություններ չկան: 
	Ընդունվել է ի գիտություն:

	 2. Կադաստրի կոմիետե
	03.06.2021թ.

	
	N ՍԹ/4509-2021

	1․ Նախագծի վերնագրում և տեքստում «286-Ն» բառերը փոխարինել «286» թվով, քանի որ ՀՀ կառավարության 2001 թվականի ապրիլի 12-ի որոշման համարը «286» է։
2․ Հաշվի առնելով, որ Նախագծով առաջարկվող փոփոխությունները և լրացումները ամբողջությամբ վերաբերում են ՀՀ կառավարության 2001 թվականի ապրիլի 12-ի                  N 286 որոշման 1-ին կետով հաստատված կարգին, Նախագծի նախաբանում «286-Ն որոշման մեջ» բառերը փոխարինել «286 որոշման 1-ին կետով հաստատված կարգում (այսուհետ՝ կարգ)» բառերով, իսկ 1-ից 7-րդ կետերում «որոշման» բառերը փոխարինել «կարգի» բառերով։
3. Նախագծի 3-րդ կետում «24-րդ կետը» բառերը փոխարինել «24-րդ կետից հետո» բառերով, իսկ «ենթակետով» բառը փոխարինել «կետով» բառով։
4․ Նախագծի 8-րդ կետում «որոշման հավելված հանդիսացող» բառերը փոխարինել «որոշմամբ հաստատված» բառերով։
	   1-4 կետերը ընդունվել են և կատարվել են համապատասխան փոփոխությունները:
 

	 3. ՀՀ ֆինանսների նախարարություն
	08.06.2021թ.

	
	N 01/11-1/8943-2021

	ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն: 

	4. Քաղաքաշինության կոմիտե
	15.06.2021թ.

	
	N 01/11.4/4913-2021

	ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:
 



	       5․ ՀՀ արադարադատության նախարարություն
	08.07.2021թ․

	
	01/27.4/19820-2021

	1. «Հայաստանի Հանրապետության կառավարության 2001 թվականի ապրիլի 12-ի թիվ 286 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրից առաջ անհրաժեշտ է նշել իրավական ակտի բնույթը՝ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 11-րդ հոդվածի 4-րդ մասի պահանջները, այն է՝ նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: 
     2. Նախագծի նախաբանում առաջարկում ենք հղում կատարել Օրենքի ընդհանուր 33-րդ հոդվածին, քանի որ Նախագծով նախատեսվող փոփոխությունների համար լիազորող նորմ են հանդիսանում նախաբանում չնախատեսված և 33-րդ հոդվածի 1-ին մասի այլ կետերով սահմանված կարգավորումները:
     3. Նախագծի նախաբանից հետո շարադրվող տեքստն անհրաժեշտ է համարակալել և ըստ այդմ էլ՝ դրանից հետո նախատեսված կարգավորումների համարակալումը վերանայել՝ հիմք ընդունելով Օրենքի 14-րդ հոդվածի 5-րդ մասի պահանջները, այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով:
     4. Նախագծի 1-ին կետում «ավելացնել» բառն անհրաժեշտ է փոխարինել «լրացնել» բառով՝ նկատի ունենալով Օրենքի 33-րդ հոդվածի 3-րդ մասի պահանջները, այն է՝ նորմատիվ իրավական ակտում լրացումներ կատարվում են դրանում նոր (…) բառեր (…) լրացնելու միջոցով:
     5. Նախագծի 2-րդ կետով նախատեսվում է կարգի 24-րդ կետից հանել «կամ վերջինիս կողմից լիազորված՝ աշխատակազմի պաշտոնատար անձը:» բառերը: Գործող 24-րդ կետի համաձայն՝ աճուրդը կազմակերպում է համայնքի ղեկավարը կամ վերջինիս կողմից լիազորված՝ աշխատակազմի պաշտոնատար անձը:
     Անհրաժեշտ է նկատի ունենալ, որ համապատասխան բառերը հանելու դեպքում նախադասությունը մնում է անավարտ, քանի որ Նախագծի 2-րդ կետով նախատեսվում է հանել նաև վերջակետը:
     Ինչպես նաև առաջարկում ենք Նախագծի 2-րդ և 3-րդ կետերով սահմանվող կարգավորումները նախատեսել մեկ կետի տեսքով՝ նկատի ունենալով, որ դրանք վերաբերում են կարգի նույն կետին:
    Հաշվի առնելով վերոգրյալը՝ առաջարկում ենք կարգի 24-րդ կետն ամբողջությամբ շարադրել նոր խմբագրությամբ:
     6. Նախագծի 6-րդ կետում «բառով» բառն անհրաժեշտ է փոխարինել «բառերով» բառով:
     7. Նախագծի 8-րդ կետում «որոշմամբ հաստատված» բառերն անհրաժեշտ է փոխարինել «կարգի» բառով՝ նկատի ունենալով, որ հիշատակված ձևերը հաստատված են կարգով: 
     Ինչպես նաև սույն կետում առաջարկում ենք լրացվող «Անդամներ» տողը նախատեսել նույն ձևով և տեսքով, ինչպես «Արձանագրող» տողը՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 3-րդ մասի պահանջները, այն է՝ նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):

